
КОМИ РЕСПУБЛИКАСА ВЕСЬКӦДЛАН КОТЫРЛӦН Ш У Ӧ М
 Коми Республикаса канму власьт органъяслысь инӧда актъяс, мукӧд официальнӧй юӧр йӧзӧдӧм (официальнӧя йӧзӧдӧм) могысь везйын йӧзӧдантор йылысь 
“Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сідзжӧ официальнӧя йӧзӧдны колана материалъяс йӧзӧдан пӧрадок йылысь” Коми Республикаса Оланпаслӧн 8 статьяса 1, 3 да 4 юкӧнъяс, 13 статьяса 1 юкӧн да “Коми Республикаса чина йӧз да олӧмӧ пӧртысь власьт органъяс йылысь” Коми Республикаса Оланпаслӧн 26 статьяса 2 юкӧнысь 62 пункт збыльмӧдӧм могысь Коми Республикаса Веськӧдлан котыр шуис:

1. Котыртны йӧзӧс юӧртан средство – “Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг” везйын йӧзӧдантор (http://law.rkomі.ru/)  (водзӧ – йӧзӧс юӧртан средство).

2. Индыны редакцияӧн йӧзӧс юӧртан средствояс да сійӧс лэдзысьӧн “Юӧр технологияяс шӧрин” Коми Республикаса асшӧрлуна канму учреждение.

3. Сувтӧдны, мый йӧзӧс юӧртан средстволӧн медшӧр редакторӧн лоӧ “Юӧр технологияяс шӧрин” Коми Республикаса асшӧрлуна канму учреждениеса юрнуӧдысь (чин серти).

4. Вынсьӧдны “Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг” (http://law.rkomі.ru/) везйын йӧзӧдантор йылысь положение да Коми Республикаса нормативнӧй инӧда актъяс, Коми Республикаса инӧда актъяс, документъяс, тӧдмӧгъяс, юӧр, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти, сэні меститан (йӧзӧдан) пӧрадок содтӧдын индӧм серти.

5. Лыддьыны вынтӧмӧн:

1) “Коми Республикаса нормативнӧй инӧда актъяс, Коми Республикаса инӧда актъяс, документъяс, тӧдмӧгъяс, юӧр, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти “Ӧтуввез” юӧртан да телекоммуникационнӧй везйын Коми Республикаса официальнӧй сайтын (Коми Республикаса официальнӧй интернет-портал вылын), “Инӧда документъяс” юкӧдын  меститан (йӧзӧдан) пӧрадок вынсьӧдӧм йылысь” Коми Республикаса Веськӧдлан котырлӧн 2012 во сора тӧлысь 6 лунся 288 №-а шуӧм;

2) “Коми Республикаса нормативнӧй инӧда актъяс, Коми Республикаса инӧда актъяс, документъяс, тӧдмӧгъяс, юӧр, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти “Ӧтуввез” юӧртан да телекоммуникационнӧй везйын Коми Республикаса официальнӧй сайтын (Коми Республикаса официальнӧй интернет-портал вылын), “Инӧда документъяс” юкӧдын  меститан (йӧзӧдан) пӧрадок вынсьӧдӧм йылысь” Коми Республикаса Веськӧдлан котырлӧн 2012 во сора тӧлысь 6 лунся 288 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во вӧльгым тӧлысь 12 лунся 489 №-а шуӧм.
6. Тайӧ шуӧм збыльмӧдӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.
7. Тайӧ Оланпасыс вынсялӧ сійӧс примитан лунсянь. 
Коми Республикаса Юралысьлысь
 могъяс  недыр  олӧмӧ пӧртысь                                               В. Гайзер

  Сыктывкар
  2014 вося рака тӧлысь 27 лун
  124 №

ВЫНСЬӦДӦМА

Коми Республикаса Веськӧдлан котырлӧн 
2014 во рака тӧлысь 27 лунся 124 №-а шуӧмӧн
(содтӧд)
“Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг” (http://law.rkomі.ru/) везйын йӧзӧдантор йылысь 
ПОЛОЖЕНИЕ 

да Коми Республикаса нормативнӧй инӧда актъяс, Коми Республикаса инӧда актъяс, документъяс, тӧдмӧгъяс, юӧр, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти, сэні меститан (йӧзӧдан) пӧрадок
1. Тайӧ Положениеыс да пӧрадокыс “Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сідзжӧ официальнӧя йӧзӧдны колана материалъяс йӧзӧдан пӧрадок йылысь” Коми Республикаса Оланпаслӧн 8 статьяса 1, 3 да 4 юкӧнъяс, 13 статьяса 1 юкӧн  збыльмӧдӧм могысь ладмӧдӧны “Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг” (http://law.rkomі.ru/) везйын йӧзӧданторкӧд (водзӧ – везйын йӧзӧдантор) да Коми Республикаса нормативнӧй инӧда актъяс, Коми Республикаса инӧда актъяс, документъяс, тӧдмӧгъяс, юӧр, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти, сэні меститан (йӧзӧдан) пӧрадоккӧд йитчӧм юалӧмъяс.

2. Везйын йӧзӧдантор лоӧ “Ӧтуввез” юӧртан да телекоммуникационнӧй везйын официальнӧй сайтӧн, кытчӧ “Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сідзжӧ официальнӧя йӧзӧдны колана материалъяс йӧзӧдан пӧрадок йылысь” Коми Республикаса Оланпас серти роч кыв вылын меститӧны (йӧзӧдӧны) Коми Республикаса оланпасъяс, Коми Республикаса Каналан Сӧветлысь нормативнӧй инӧда актъяс, Коми Республикаса Юралысьлысь нормативнӧй инӧда актъяс, Коми Республикаса Веськӧдлан котырлысь нормативнӧй инӧда актъяс, Коми Республикаса Оланподув Ёрдлысь помшуӧмъяс, Коми Республикаса сёрнитчӧмъяс, Коми Республикаса канму власьт органъяслысь артмӧдчӧмъяс, министерствояслысь да Коми Республикаса мукӧд олӧмӧ пӧртысь власьт органъяслысь, Коми Республикаса Юралысьӧн артмӧдӧм да лӧсялана юкӧнын нормативнӧй инӧда веськӧдлан Коми Республикаса канму органъяслысь нормативнӧй инӧда актъяс, а сідзжӧ мукӧд нормативнӧй инӧда акт, документ, тӧдмӧг, юӧр, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти (водзӧ – инӧда актъяс).

3. Везйын йӧзӧдантор юӧрӧн тыртӧ да кутӧ, а сідзжӧ сылысь уджсӧ могмӧдӧ “Юӧр технологияяс шӧрин” Коми Республикаса асшӧрлуна канму учреждение (водзӧ – Учреждение).

4. Учреждение могмӧдӧ инӧда акт копияяс везйын йӧзӧданторйын меститӧмсӧ (йӧзӧдӧмсӧ) Учреждениеӧ налӧн воан лунсянь 3 лунӧн.

Инӧда актъяс везйын йӧзӧданторйын меститігӧн (йӧзӧдігӧн) Учреждение индӧ найӧс меститан (йӧзӧдан) кадпас, кутшӧм лоӧ инӧда актъяссӧ официальнӧя меститан (йӧзӧдан) кадпасӧн.

5. Коми Республикаса Юралысьлӧн да Коми Республикаса Веськӧдлан котырлӧн Администрация (водзӧ – Администрация) мӧдӧдӧ Учреждениеӧ везйын йӧзӧданторйӧ меститӧм (йӧзӧдӧм) вылӧ:

а) Коми Республикаса оланпасъяслысь копияяс – Коми Республикаса Юралысьӧн найӧс кырымалан лунсянь 5 лунӧн;

б) Коми Республикаса Юралысьлысь нормативнӧй инӧда акт копияяс, Коми Республикаса Веськӧдлан котырлысь нормативнӧй инӧда акт копияяс, Администрациялы нормативнӧй инӧда акт копияяс – найӧс кырымалан лунсянь 4 лунӧн;

в) Коми Республикаса Каналан Сӧветлысь инӧда акт копияяс – найӧс босьтӧмсянь 7 лунӧн;

г) мукӧд инӧда актъяслысь, материалъяслысь копияяс – документъяслысь, тӧдмӧгъяслысь, юӧрлысь, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти, тайӧ Положениеса да пӧрадокса 6 пунктын индӧмаясысь ӧтдор – оланпастэчасӧн урчитӧм кадколастъясӧ, абу кӧ урчитӧма кадколастъяссӧ – коланлун серти.

6. Коми Республикаса министерствояс да мукӧд олӧмӧ пӧртысь власьт органъяс, Коми Республикаса Юралысьӧн артмӧдӧм да лӧсялана юкӧнын нормативнӧй инӧда веськӧдлан Коми Республикаса канму органъяс, мукӧд Коми Республикаса канму органъяс мӧдӧдӧны меститӧм (йӧзӧдӧм) вылӧ  Учреждениеӧ:

а) нормативнӧй инӧда акт копияяс – найӧс примитан (кырымалан) лунсянь 3 уджалан лунӧн;

б) мукӧд инӧда актъяслысь, материалъяслысь копияяс – документъяслысь, тӧдмӧгъяслысь, юӧрлысь, кутшӧмъясӧс колӧ официальнӧя йӧзӧдны федеральнӧй оланпастэчас серти да (либӧ) Коми Республикаса оланпастэчас серти, - оланпастэчасӧн урчитӧм кадколастъясӧ, абу кӧ урчитӧма кадколастъяссӧ – коланлун серти.

7. Везйын йӧзӧданторйын меститӧм (йӧзӧдӧм) вылӧ инӧда актъяс мӧдӧдӧны тайӧ Положениеса 5 да 6 пунктъясын индӧм органъяс бумага вылын да электроннӧя (электроннӧй кутӧдъяс вылын, мыччӧдъяс вуджӧдан электроннӧй каналъяс кузя, документъяслӧн электроннӧя бергалан система отсӧгӧн).

Быд инӧда акт, кутшӧмӧс мӧдӧдӧны везйын йӧзӧданторйын меститӧм (йӧзӧдӧм) вылӧ электроннӧй сикасын, колӧ сетны кык файлӧн:

1) 2003 абу важджык MS Word версия форматын;

2) бумага оригиналсӧ сканируйтӧмӧн Adobe Acrobat (PDF) форматын.

Электроннӧя вуджӧдан файлъяслӧн ыдждаыс оз вермы лоны 5 мегабайтысь унджык.

1 мегабайтысь ыджыдджык файлъяс колӧ мӧдӧдны упакуйтӧмӧн “zіp” либӧ “rar” электроннӧй архивъяс форматын.

8. Инӧда акт электроннӧй форматлӧн бумага вылын гижӧдлы лӧсялӧм вӧсна кывкутӧны тайӧ Положениеса да пӧрадокса 5 да 6 пунктъясын индӧм органъяс, кутшӧмъяс мӧдӧдісны инӧда актсӧ везйын йӧзӧданторйӧ меститӧм (йӧзӧдӧм) вылӧ.

Оз кӧ лӧсяв инӧда акт электроннӧй формат бумага вылын гижӧдлы да оз позь кык часӧн бырӧдны индӧм лӧсявтӧмторсӧ, везйын йӧзӧданторйӧ меститӧм (йӧзӧдӧм) вылӧ инӧда акт воан лунӧ Учреждение дугӧдӧ инӧда акт везйын йӧзӧданторйӧ меститӧм (йӧзӧдӧм) да мӧдӧдӧ Коми Республикаса органӧ, кутшӧм мӧдӧдіс инӧда актсӧ везйын йӧзӧданторйӧ меститӧм (йӧзӧдӧм) вылӧ, юӧра гижӧд, инӧда акт везйын йӧзӧданторйӧ меститӧм (йӧзӧдӧм) дугӧдӧмлы подулӧн лоӧм помкаяс индӧмӧн. 
  Юӧра гижӧд воӧмсянь ӧти уджалан лунӧн тайӧ Положениеса да пӧрадокса 5 да 6 пунктъясын индӧм органъяс бырӧдӧны помкаяссӧ, кутшӧмъяс лоисны инӧда актсӧ везйын йӧзӧданторйӧ меститӧм (йӧзӧдӧм) дугӧдӧмлы подулӧн, да мӧдысь вӧзйӧны сійӧс Учреждениеӧ.

9. Коми Республикаса канму власьт органъяслӧн, Коми Республикаса канму органъяслӧн мукӧд инӧда актсӧ, кутшӧмъясӧс индӧма “Коми Республикаса оланпасъяс да Коми Республикаын примитӧм мукӧд инӧда акт йӧзӧдан да вынсьӧдан пӧрадок йылысь, а сідзжӧ официальнӧя йӧзӧдны колана материалъяс йӧзӧдан пӧрадок йылысь” Коми Республикаса Оланпаслӧн 10 статьяса 2 юкӧнын, меститӧны “Ӧтуввез” юӧртан да телекоммуникационнӧй везйын Коми Республикаса официальнӧй сайтын (Коми Республикаса официальнӧй Ӧтуввез-портал вылын) тайӧ Положениеса да пӧрадокса  4 пунктӧн, 5 пунктса “б”- “г” пунктувъясӧн, 6-8 пунктъясӧн урчитӧм пӧрадок серти.
Холопова, 9277 пас 

